Габдулла Тукай буенча викторина
1. Г. Тукайның кайсы әсәрләрендә халык әкиятләре сюңеты файдаланылган?

2. Г. Тукай, рус шагыйрьләренә ияреп, нинди шигырьләр иҗат итте?

3. Шагыйрьнең аеруча кайсы шигырьләре ватанга һәм халыкка тирән хөрмәт рухы белән сугарылган?

4. әдипнең дуслары, фикердәшләреннән кемнәрне беләсез?

5. Г. Тукай яшәгән урыннарны санап чыгыныз.

6. Г. Тукай кайсы шәһәрләрдә сәяхәттә булган?

7. Шагыйрь татар халык көйләреннән кайсыларына җыр тексты язган?

8. “Татар шагыйре мәйданында Тукаев иң гали ноктада тора”, - дип кайсы язучы әйткән?

9. Тукаевның политик яктан үсүенә зур ярдәм күрсәткән беренче татар большевигы кем? Шагыйрьаңа нинди шигырен багышлаган?

10. Түбәндәге юллар кайсы әсәрләрдән алынган?

а) “Яшьлегеңдә күп тырышсаң, эшкә бирсәң чын күңел,

     Каршыларсың картлыгыңны бик тыныч һәм бик җиңел”.

б) “Син әле үс һәм укы күп, шунда аңларсың барын,

      Мәгърифәт нуры ачар күп нәрсәләрнең ялганын”.

в) “Кычкырадыр: "Качма! Качма! Тукта, тукта, и карак!

     Ник аласын син аны, ул бит минем алтын тарак!”

г) “- Ах, юләр маэмай! Тырыш яшьләй, зурайгач җайсыз ул;

    Картаеп каткач буыннар, эш белү уңайсыз ул!”

д) “-Я, нихәл, шәкерт! Исән-сау гына килеп җиттеңме? Казан бит ул анавы     Җембете белән Тургай түгел, өч атналык юл диләр бит аны”, - дигән  юллар кайсы әсәрдән алынган.

11. Тукай образын матур әдәбиятта кайсы шагыйрьләр, язучылар сурәтләде?

12. түбәндәге әсәрләрнең авторлары кемнәр? “Кырлай” симфоник поэмасы, “Шүрәле” балеты, “Тукай маршы”, “Алтын тарак”, “Кисекбаш”.

13. Г. Тукайның исемен мәңгеләштерү өчен нинди чаралар күрелгән?

14. Г. Тукайга Кушлавычта куелган һәйкәлнең авторы кем?

15. Яңа Кырлай авылындагы Тукай музее бинасы кем проекты белән төзелгән?

16. Казандагы Тукай һәйкәленең авторлары кемнәр?

17. Тукайга бөек рус әдипләреннән кемнәрнең йогынтысы зур булган?
